
Klaksvíkar Býráð 
Dagfesting: 24.09.2026 kl. 17:30 

Málsyvirlit 

Til viðgerðar 

98/26 25/00408-22 Byggisamtyktarbroyting - D1 og landbúnaðarviksemi 

99/26 25/00621-20 Grundstykkir á sølulistan 

100/26 26/00636-3 Marknaumskipan millum matr.nr. 126a og 126c í Svínoy 

101/26 26/01022-1 
Felags integratiónsráð fyri norður- og eysturøkið – avtøka av verandi 

integratiónsnevndum 

102/26 26/00833-3 Filmur um Norðoyggjar og Eysturoy 

103/26 21/01342-48 Miðbýur, byggibúningararbeiðið í 2026 - eykajáttan, seinna viðgerð 

104/26 25/00395-7 Kostpolitikkur fyri kommununa – eykajáttan, seinna viðgerð 

105/26 26/00654-1 
Framhald av avtalu við sertannlækna í ortodonti um tannrætting – 

Barnatannrøktin - eykajáttan, seinna viðgerð 

106/26 26/00657-1 Sertoymi í Fjallafípuni - eykajáttan, seinna viðgerð 

107/26 26/00667-1 Barnaverndartænastan, væntað meirnýtsla 2026 - eykajáttan, seinna viðgerð 

108/26 26/00668-1 Kommunulæknar, væntað meirnýtsla 2026 - eykajáttan, seinna viðgerð 

109/26 26/00684-1 Framflytingar, íløgur 2025-2026, trivnaðarøkið - eykajáttan, seinna viðgerð 

110/26 26/00894-26 Fíggjarætlan 2027 - Klaksvíkar Býráð 

111/26 26/01021-3 Fíggjarætlan 2027 - NBH 

Til viðgerðar fyri afturlatnum hurðum 

112/26 26/00716-8 Rakstrarkredittur 2026 – støðutakan til tilboð 

113/26 21/01340-178 Møguligt keyp av lendi 

114/26 26/00997-1 Leigusáttmálar 

Til viðgerðar 

98/26 

25/00408-22 Byggisamtyktarbroyting - D1 og landbúnaðarviksemi 

 
Viðgjørt av Fundardagur Málnr. 

1 Umhvørvis- og Býarskipanarnevndin 14.09.2026 94/26 

2 Havna- og Vinnunevndin 16.09.2026 60/26 

3 Klaksvíkar Býráð 24.09.2026 98/26 

 

25/00408-22 Byggisamtyktarbroyting - D1 og landbúnaðarvirksemi  

 

Frágreiðing um málið: 

Vísandi til undanfarnu býráðssamtykt í hesum máli, har samtykt varð at umsitingini skuldi arbeiða víðari 

við uppskot til byggisamtyktarbroyting.  

 

Ískoyti er gjørt undir Nýtslu, Landbúnaðarøki (sí skjal D1 – Landbúnaðarv.). Ásetingin sum er løgd aftrat 

hevur við sær at verandi landbúnaðarvirksemi far betur sømdir at virka, t.d. í mun til dagføring av 

bygningum og dagliga virkseminum mun til nútíðarkrøv. Hetta kemur eisini at lætta um, tá ið søkt verður 

um loyvi, tí sleppast kann undan frávik og hoyring.   

 

Burðardygd og heimsmálini: 

nr.11: Burðardyggir býir og bygdir 

nr. 12: Ábyrgdarfull nýtsla og framleiðsla 

 

Lógargrundarlag:  

Løgtingslóg nr. 13 frá 21. mai 1954 um býarskipanir og byggisamtyktir v.m.  

 

Fíggjarligar avleiðingar: 

Ongar beinleiðis.  

 

Tilmæli:  

Uppskot til byggisamtyktarbroyting verður lagt fyri nevnd og býráð til støðutakan. 

 

Umhvørvis- og Býarskipanarnevndin 14. september 2026: 

Nevndin tekur undir við tilmælinum, dagf. 07-09-2026. 

 

Havna- og Vinnunevndin 16. september 2026: 

Nevndin tekur undir við UBN 14-09-2026. 

 

Klaksvíkar Býráð 24. september 2026: 

Tilmælið frá HaVN 16-09-2026 einmælt samtykt. 

 

[Gem]  

99/26 

25/00621-20 Grundstykkir á sølulistan 

 
Viðgjørt av Fundardagur Málnr. 

1 Húsanevndin 24.08.2026 11/26 

2 Umhvørvis- og Býarskipanarnevndin 14.09.2026 95/26 

3 Fíggjarnevndin 22.09.2026 100/26 

4 Klaksvíkar Býráð 24.09.2026 99/26 

 

25/00621-20 Grundstykkir á sølulistan  

 

Frágreiðing um málið: 

Grundstykki á Húsum: 

Klaksvíkar kommuna hevur eitt grundstykki tøkt á Húsum, og mælt verður til, at grundstykkið verður sett 

á almenna sølulistan. 

Talan er um grundstykki, sum var partur av útstykkingini, samtykt í okt. 2024 og matrikulerað í des. 

2025. Grundstykkið hevur verið útlutað eftir gamla grundstykkjalistanum (hesin er ikki virkin longur), tó 

stóðst eingin søla frá lutakastinum.   

 

Grundstykkir í Svínoy: 

Víst verður til FíN-samtykt í mai 2026, har samtykt er at selja matr.nr. 141, 142 og 146 (býráðsviðgerð 

vantar). 

 

Burðardygd og heimsmálini: 

- 

 

Lógargrundarlag:  

- Kunngerð nr. 122 frá 22. desember 2000 um alment útboð av kommunalari fastogn 

- Kommunufulltrúin §14,  3. petti. Fíggjarnevndin sendir býráðnum tilráðing um keyp ella sølu av føstum 

ognum, veðseting og um burturleigu í meira enn fimm ár av ognum kommununnar. 

 

Fíggjarligar avleiðingar: 

Húsum fyri 240 kr/m2 

Svínoy fyri 150 kr/m2 

 

Tilmæli:  

Mælt verður til at seta matr.nr. 141, 142 og 146 Svínoy og matr.nr. 43d Húsar á almenna sølulistan.  

 

Húsanevndin 24. august 2026: 

Nevndin tekur undir við tilmæli frá Fyrisitingini 02-07-2026. 

 

Umhvørvis- og Býarskipanarnevndin 14. september 2026: 

Nevndin tekur undir við Húsanevndini 24-08-2026. 

 

Fíggjarnevndin 22. september 2026: 

Nevndin tekur undir við UBN 14-09-2026. 

 

Klaksvíkar Býráð 24. september 2026: 

Tilmælið frá FíN 22-09-2026 einmælt samtykt. 

[Gem]  

100/26 

26/00636-3 Marknaumskipan millum matr.nr. 126a og 126c í Svínoy 

 
Viðgjørt av Fundardagur Málnr. 

1 Svínoyarnevndin 25.08.2026 9/26 

2 Umhvørvis- og Býarskipanarnevndin 14.09.2026 98/26 

3 Klaksvíkar Býráð 24.09.2026 100/26 

 

26/00636-3 Marknaumskipan millum matr.nr. 126a og 126c í Svínoy   
 

Frágreiðing um málið: 

Eigarin av matr.nr. 126a og 126c í Svínoy søkir tann 26. mai 2026 um  

 

1. loyvi at víðka matr.nr. 126c suður- og eystureftir, soleiðis at parturin av matr.nr. 126a, sum í 

byggisamtyktini liggur í økisparti F2 (frítíðarøki), verður lagdur afturat matr.nr. 126c, sum 

frammanundan liggur í hesum økisparti. 

2. broyting í byggisamtyktini, soleiðis at parturin við ábygdum seyðahúsi á matr.nr. 126a verður 

broyttur frá landbúnaðarøki til F2 (frítíðarøki) 

3. loyvi til sundurbýti av matr.nr. 126a, soleiðis at parturin við ábygdum seyðahúsi verður 

frámatrikuleraður til ein sjálvstøðugan matrikul 

 

Tekniska Fyrisiting hevur hesar viðmerkingar til málið: 

ad 1: Talan er um umbýti av lendi við sama eigara innan sama byggisamtyktarliga økispart. Við 

umsøktu umskipan veksur matr.nr. 126c við uml. 1450 m2 – frá 600m2 til uml. 2050 m2.    

ad 2: Umsøkjarin fekk í 2021 játtað byggiloyvi til seyðahús á aktuella økinum. Fyri at heimila 

nýtslubroyting av seyðahúsinum, er neyðugt við byggisamtykrarbroyting. 

ad 3: Tá/um byggisamtytkarbroyting verður samtykt og góðkend, er heimild fyri at viðmæla 

sundurbýti.  

 

Burðardygd og heimsmálini: 

- 

 

Lógargrundarlag:  

Almenna Bygisamtyktin fyri Klaksvíkar Kommunu 

Matrikullógin 

 

Fíggjarligar avleiðingar: 

- 

 

Tilmæli:  

ad 1: Mælt verður til at viðmæla marknaumbýti millum matr.nr. 126c og 126a  sambært umsókn og senda 

Umhvørvisstovuni málið við tilmæli um góðkenning 

ad 2: Fyrisiting metir tað býarskipanarliga skynsamt at leggja nýtt økismark í framhaldi av 

suðurmarkinum á matr.nr. 77b eystur móti matr.nr. 126c, og mælir til at farið verður undir hesa tilgongd 

ad 3: at viðmæla sundurbýti sambært umsókn, tá/um byggisamtyktarbroytingin verður góðkend. 

 

Svínoyarnevndin 25. august 2026: 

Nevndin tekur undir við tilmæli frá Fyrisitingini dagf. 17-08-2028. 

Umhvørvis- og Býarskipanarnevndin 14. september 2026: 

Nevndin tekur undir við Svínoyarnevndini 25-08-2026. 
 

Klaksvíkar Býráð 24. september 2026: 

Tilmælið frá UBN 14-09-2026 einmælt samtykt. 

[Gem]  

101/26 

26/01022-1 Felags integratiónsráð fyri norður- og eysturøkið – avtøka av verandi 

integratiónsnevndum 

 
Viðgjørt av Fundardagur Málnr. 

1 Trivnaðarnevndin Eldri og Bústaðir 15.09.2026 42/26 

2 Integratiónsnevndin 16.09.2026 7/26 

3 Fíggjarnevndin 22.09.2026 96/26 

4 Klaksvíkar Býráð 24.09.2026 101/26 

 

26/01022-1 Felags integratiónsráð fyri norður- og eysturøkið – avtøka av verandi 

integratiónsnevndum 

 

Frágreiðing um málið: 

Kommunurnar í integratiónsamstarvinum hava áhuga í at velja eina felags integratiónsnevnd ella -ráð fyri 

alt samstarvsøkið. Hetta til tess at geva integratiónssamskiparanum eitt bakland við kunnleika til tað 

samlaða norður- eysturøkið, samstundis sum hetta eisini viðvirkar til samansjóðing. 

 

Í tráð við hesar ætlanir verður mælt til, at verandi integratiónsnevnd hjá Klaksvíkar kommunu nú verður 

avtikin og at eitt felags integratiónsráð fyri alt samstarvsøkið (Norður- eysturøkið) verður valt ístaðin. 

 

Mælt verður til, at integratiónsráðið verður mannað við tilflytarum, ið kunnu geva innlit í viðurskifti, 

tørvir og evni, ið hava týdning fyri integratiónsarbeiðið í økinum. 

 

Mælt verður til, at felags integratiónsráðið verður mannað við fylgjandi 5 limum: 

 

• 2 limir fyri Klaksvíkar kommunu  

• 1 limur fyri Eysturkommunu  

• 1 limur fyri Fuglafjarðar kommunu  

• 1 limur fyri Viðareiðis, Kunoyar, Hvannasunds- og Fugloyar kommunu 

 

Heitt verður á býráðið og hini kommunustýrini í økinum um at útnevna teir persónar, ið valdir verða. 

 

Lógargrundarlag:  

Integratiónslógin 

Kommunustýrislógin 

 

Fíggjarligar avleiðingar: 

Ikki nevniverdar. 

 

Tilmæli:  

Vísandi til omanfyristandandi, verður mælt til, at integratiónsnevndin hjá Klaksvíkar býráð verður 

avtikin, samstundis sum mælt verður hinum kommunustýrunum í samstarvinum um at gera tað sama, og 

at allar kommunurnar í samstarvinum ístaðin seta eitt felags integratiónsráð fyri alt norður- eysturøkið 

eftir tí í hesum tilmæli útgreinaða leisti. 

 

Trivnaðarnevndin Eldri og Bústaðir 15. september 2026: 

Nevndin tekur undir við tilmælinum, dagf. 07-09-2026, og beinir málið í býráðið til val av umboðum í 

nýggja felags integratiónsráðið. 

 

Integratiónsnevndin 16. september 2026: 

Nevndin tekur undir við tilmælinum og skjýtur upp, at Heini Z. Dahl (avvarðandi hjá tilflytara) og 

Angelina Johannesen (tilflytari) gerast umboð fyri Klaksvíkar kommunu í ráðnum. 

 

Fíggjarnevndin 22. september 2026: 

Nevndin tekur undir við E&B 15-09-2026. 

 

Klaksvíkar Býráð 24. september 2026: 

Tilmælið frá FíN 22-09-2026 einmælt samtykt. Harumframt staðfest, at umboð fyri Klaksvíkar kommunu 

hjá felags integratiónsráðnum eru hesi Heini Z. Dahl og Angelina Johannesen.  

[Gem]  

102/26 

26/00833-3 Filmur um Norðoyggjar og Eysturoy 

 
Viðgjørt av Fundardagur Málnr. 

1 Mentanarnevndin 15.09.2026 58/26 

2 Havna- og Vinnunevndin 16.09.2026 58/26 

3 Klaksvíkar Býráð 24.09.2026 102/26 

 

26/00833-3 Filmur um Norðoyggjar og Eysturoy 

 

Frágreiðing um málið: 

Í telduskrivi 7. juli 2026, greiðir umsøkjari frá filmsverkætlan, hann hevur gjørt og, at hann nú hevur í 

umbúna at gera ein film um Norðoyggjar og Eysturoy. Mett verður, at filmurin t.d. kundi verðið brúktur í 

ferðavinnuhøpi. 

 

Í práti við umsøkjara ynskja tey, at kommunan stuðlar verkætlanini við kr. 25.000,-. Framleiðslan av 

filminum tekur væntandi eitt ár gott og væl. 

 

Burðardygd og heimsmálini: 

3. Mál. Tryggja øllum heilsugott lív og virka fyri trivnaði fyri øll í øllum aldri 

 

Lógargrundarlag:  

Kommunufulltrúin 

 

Fíggjarligar avleiðingar: 

Verkætlanin verður liðug í komandi ári, tá ið peningur er tøkur til endamálið. 

 

Tilmæli:  

Mælt verður til:  

1 – at kommunan er partur av filmsverkætlanini og kann hava ávirkan á umráðandi filmsstøð og søgur. 

2 – at kommunan játtar kr. 25.000,- til verkætlanina at falla á heysti 2027 ella eftir nærri avtalu við 

umsøkjara 

3 – at peningurin verður játtaður av “Vinnumenning” – kr. 15.000,-. 

4 – at peningurin verður játtaður av “Annar stuðul Mentan” – kr. 10.000,-. 

5 – at umsøkjari verður kunnaður um, at kommunan er sinnað at verða við í filmsætlanini. 

 

Mentanarnevndin 15. september 2026: 

Nevndin tekur undir við tilmælinum, dagf. 07-09-2026, og at fundur verður við umsøkjaran. 

 

Havna- og Vinnunevndin 16. september 2026: 

Ein meiriluti, ST, SVJ, AíT og OáL, tekur undir við MeN 15-09-2026. 

Ein minniluti, FZ, tekur ikki undir við málinum. 

 

Klaksvíkar Býráð 24. september 2026: 

Atkvøtt varð um meirilutatilmælið frá HaVN 16-09-2026; tað var samtykt við 9 atkvøðum fyri (KHJ, 

ASB, AKL, AíT, SVJ, ST, OáL, EÓP, ASJ) og 2 atkvøður ímóti (FZ, SáH)  

[Gem]  

103/26 

21/01342-48 Miðbýur - byggibúningararbeiðið í 2026 - eykajáttan, seinna viðgerð 

 
Viðgjørt av Fundardagur Málnr. 

1 Umhvørvis- og Býarskipanarnevndin 15.06.2026 84/26 

2 Tekniska Nevnd 17.06.2026 51/26 

3 Fíggjarnevndin 23.06.2026 78/26 

4 Klaksvíkar Býráð 25.06.2026 77/26 

5 Klaksvíkar Býráð 24.09.2026 103/26 

 

21/01342-48 Miðbýur - byggibúningararbeiðið í 2026 

 

Frágreiðing um málið: 

Málið varð fyrru ferð samtykt av býráðnum 25. juni 2026. 

 

Burðardygd og heimsmálini: 

At fremja útstykkingar, miðstaðarøki (gongubreytir, gongugeilar, koyrivegir, parkeringspláss o.a.) í 

einum samfelag, har tørvur er, hevur stóran týdning, og stuðla hesi átøk/verkætlanir væl undir heimsmál 

fyri burðardyggari menning, t.d. mál nr. 11, at gera býir og búsetingar inkluderandi, trygg, dygg og 

burðardygg. 

 

Lógargrundarlag:  

Kommunufulltrúin 

 

Fíggjarligar avleiðingar: 

Málið hevur fíggjarligar avleiðingar fyri íløgusíðuna á fíggjarætlanini fyri 2026, vísandi til nevnda tørv 

upp 4,5 mió. kr. 

Um býráðið tekur undir við einari eykajáttan uppá 4,5 mió. kr. so skal málið samtykkjast tvær ferðir, og 

kostnaðurin fíggjast við lántøku.  

 

Tilmæli:  

Við hesum verður málið lagt fyri viðkomandi nevndir og býráð til støðutakan.  

 

Umhvørvis- og Býarskipanarnevndin 15. juni 2026: 

Nevndin tekur undir við tilmælinum, dagf. 08-06-2026. 

Tekniska Nevnd 17. juni 2026: 

Nevndin tekur undir við UBN 15-06-2026. 

 

Fíggjarnevndin 23. juni 2026: 

Nevndin tekur undir við tilmælinum, dagf. 08-06-2026, við hesum broytingum: 

500 tkr. til fyribils asfaltering verða ikki játtaðar, og at eykajáttanin verður fíggjað av tøkum peningi. 
 

Klaksvíkar Býráð 25. juni 2026: 

Tilmælið frá FíN 23-06-2026 einmælt samtykt. 
 

Klaksvíkar Býráð 24. september 2026: 

Tilmælið frá BýR 25-06-2026 einmælt samtykt við seinnu viðgerð. 

[Gem]  

104/26 

25/00395-7 Kostpolitikkur fyri kommununa – eykajáttan, seinna viðgerð 

 
Viðgjørt av Fundardagur Málnr. 

1 Trivnaðarnevndin Børn og Ung 16.06.2026 30/26 

2 Trivnaðarnevndin Eldri og Bústaðir 16.06.2026 34/26 

3 Fíggjarnevndin 23.06.2026 69/26 

4 Klaksvíkar Býráð 25.06.2026 82/26 

5 Klaksvíkar Býráð 24.09.2026 104/26 

 

25/00395-7 Kostpolitikkur fyri kommununa – Annika S. Biskopstø forkv. í TrN B&U 

 

Frágreiðing um málið: 

Málið varð fyrru ferð samtykt av býráðnum 25. juni 2026. 

 

Lógargrundarlag:  

Kommunustýrislógin ásetur, at ikki kann farast undir eina nýggja útreiðslu, uttan at játtan fyriliggur 

frammanundan. 

 

Fíggjarligar avleiðingar: 

Enn er ilt at koma við nakrar neyvari kostnaðarmeting fyri hetta ætlaða arbeiði, men til tess at tryggja nóg 

mikið av peningi til eitt væl út hondum greitt tilmæli  um kostpolitikk, verður mælt til at seta av 150 tkr. 

til hetta. 

 

Tilmæli: 

Biðið verður um heimild til at fara undir at orða ein kostpolitikk fyri Klaksvíkar kommunu eftir tí í hesum 

tilmæli útgreinaða leisti, sum verður fíggjaður við at flyta 150.000 kr. millum kontur frá íløgujáttanini til 

projektið “Matarskipan” og til eina rakstrarjáttan til rakstrarstaðið “Heilsumál” (ella annað rakstrarstað, 

um tað verður mett rættari bókhaldsliga), sum verður at liggja undir ræði hjá Trivnaðarnevndini Børn og 

Ung. 

 

Trivnaðarnevndin Børn og Ung 16. juni 2026: 

Nevndin samtykti at taka undir við tilmælinum frá umsitingini dagfest 03.06.2026.  
 

Trivnaðarnevndin Eldri og Bústaðir 16. juni 2026: 

Nevndin samtykti at taka undir við TrN B&U 16.06.2026.  

Fíggjarnevndin 23. juni 2026: 

Nevndin samtykti at taka undir við TrN E&B 16.06.2026, og at endalig manning av arbeiðsbólkinum 

verður løgd fyri komandi nevndarumfar. 
 

Klaksvíkar Býráð 25. juni 2026: 

Tilmælið frá FíN 23-06-2026 einmælt samtykt. 
 

Klaksvíkar Býráð 24. september 2026: 

Málið er útsett til seinni fund. 

[Gem] 

105/26 

26/00654-1 Framhald av avtalu við sertannlækna í ortodonti um tannrætting – 

Barnatannrøktin - eykajáttan, seinna viðgerð 

 
Viðgjørt av Fundardagur Málnr. 

1 Trivnaðarnevndin Børn og Ung 16.06.2026 32/26 

2 Fíggjarnevndin 23.06.2026 70/26 

3 Klaksvíkar Býráð 25.06.2026 79/26 

4 Klaksvíkar Býráð 24.09.2026 105/26 

 

26/00654-1 Framhald av avtalu við sertannlækna í ortodonti um tannrætting – 

Barnatannrøktin (eykajáttan) 

 

Frágreiðing um málið: 

Málið varð fyrru ferð samtykt av býráðnum 25. juni 2026. 

 

Lógargrundarlag:  

Kommunustýrislógin ásetur, at farast kann ikki undir útreiðslur, uttan at játtan fyriliggur frammanundan. 

 

Fíggjarligar avleiðingar: 

Umsitingin hevur spurt Markus Hvannastein tannlæknaleiðara um møguleikarnar fyri at bera henda eyka 

kostnað í ár innan fyri verandi játtan fyri 2026. Til hetta svarar Markus, at hann tíverri ikki kann 

garantera, at tað letur seg gera, tí útreiðslurnar hjá Barnatannrøktini eru flestallar fastar. 

 

Tilmæli:  

Mælt verður til at samtykkja eina eykajáttan – fíggjaða við lántøku – til fígging av væntaðu meirnýtsluni 

vegna meirútreiðslur til tannrætting í 2026, sum stava frá 2025. Eisini verður mælt til at taka undir við 

viðfesta uppleggi til “avtalu við sertannlækna í ortodonti um tannrætting”, galdandi frá 1. aug. 2026 til 

31. juli 2031, sum verður grundarlagið fyri samráðing við Sp/f Boyla í næstum. 

 

Trivnaðarnevndin Børn og Ung 16. juni 2026: 

Nevndin samtykti at taka undir við tilmælinum frá umsitingini dagfest 05.06.2026. 
 

Fíggjarnevndin 23. juni 2026: 

Nevndin tekur undir við B&U 16-06-2026, og at eykajáttanin verður fíggjað við tøkum peningi. 
 

Klaksvíkar Býráð 25. juni 2026: 

Tilmælið frá FíN 23-06-2026 einmælt samtykt. 

Klaksvíkar Býráð 24. september 2026: 

Tilmælið frá BýR 25-06-2026 einmælt samtykt við seinnu viðgerð. 

[Gem] 

106/26 

26/00657-1 Sertoymi í Fjallafípuni - eykajáttan, seinna viðgerð 

 
Viðgjørt av Fundardagur Málnr. 

1 Trivnaðarnevndin Børn og Ung 16.06.2026 34/26 

2 Fíggjarnevndin 23.06.2026 73/26 

3 Klaksvíkar Býráð 25.06.2026 83/26 

4 Klaksvíkar Býráð 24.09.2026 106/26 

 

26/00657-1 Sertoymi í Fjallafípuni 
 

Frágreiðing um málið: 

Málið varð fyrru ferð samtykt av býráðnum 25. juni 2026. 

 

Burðardygd og heimsmálini: 

3. Tryggja øllum heilsugott lív og virka fyri trivnaði fyri øll í øllum aldri. 

 

 

Lógargrundarlag:  

Dagstovnalógin, § 5. “Børn við serligum tørvi hava rætt til tilboð um pláss á dagstovni og dagrøkt á 

jøvnum føti við onnur børn, sum búgva í kommununi, sambært § 3. 

Stk. 2. Til børn við serligum tørvi verða veittar nøktandi hølisumstøður og námsfrøðilig tilboð”. 

 

Fíggjarligar avleiðingar: 

Talan er um eitt nýtt sertilboð, sum harvið krevur eina nýggja játtan á 450.000 fyri inniverandi ár (2026). 

 

Henda tilmælta játtan kann metast sum ein íløga, sum sparir á øðrum økjum, tí verður henda 

uppraðfesting av fyribyrgjandi arbeiði í Fjallafípuni ikki gjørd, fara útreiðslur á øðrum økjum at økjast, so 

sum hjá NR. 

 

Mælt verður til, at hendan játtan verður partur av rakstrarstaði nr. 03261170010 “Fjallafípan”, og verður 

fíggjað við at flyta 250.000 kr. frá rakstrarstaðnum Blómugarður og 200.000 kr. frá rakstrarstaðnum Ung í 

Arbeiði – samanlagt 450.000 kr. 

 

Tilmæli:  

Málið verður lagt fyri Trivnaðarnevndina Børn og Ung til støðutakan, um sertilboðið í Fjallafípuni skal 

skipast eftir tí í hesum tilmæli útgreinaða leisti. Um tikið verður undir við hesum, verður mælt til at fíggja 

hesa uppraðfesting við flytingum millum kontur frá øðrum játtanum á trivnaðarøkinum, so sum lýst í 

hesum tilmæli. 

 

Trivnaðarnevndin Børn og Ung 16. juni 2026: 

Nevndin samtykti at taka undir við tilmælinum frá umsitingini dagfest 05.06.2026, men nevndin ynskir 

eina neyvari lýsing av fíggjarligu avleiðingunum lagdar fyri FíN. 
 

Fíggjarnevndin 23. juni 2026: 

Ein meiriluti, KHJ, AíT og JS, tekur undir við B&U 16-06-2026 men mælir til, at peningurin ikki verður 

tikin frá játtanini til Ung í Arbeiði men verður fíggjaður av tøkum peningi. 

Ein minniluti, OáL, tekur undir við B&U 16-06-2026, men at peningurin ikki verður tikin frá játtanini til 

Ung í Arbeiði men verður funnin innan verandi karm. 

Ein minniluti, SVJ, tekur ikki undir við fíggingarleistinum fyri málið. 
 

Klaksvíkar Býráð 25. juni 2026: 

Atkvøtt varð um meirilutatilmælið frá FíN 23-06-2026; tað varð samtykt við 9 atkvøðum fyri (KHJ, HRS, 

ASB, AíT, HZ, JS, EÓP, SáH og ASJ) og 1 atkvøðu ímóti (SVJ); OáL atkvøddi ikki. 
 

Klaksvíkar Býráð 24. september 2026: 

Atkvøtt varð um meirilutatilmælið frá BýR 25-06-2026; tað varð samtykt við 9 atkvøðum fyri (KHJ, 

ASB, AKL, AíT, ST, SáH, EÓP, FZ og ASJ) og eingin atkvøðu ímóti; SVJ og OáL atkvøddi ikki. 
[Gem]  

107/26 

26/00667-1 Barnaverndartænastan – væntað meirnýtsla 2026 - eykajáttan, seinna 

viðgerð 

 
Viðgjørt av Fundardagur Málnr. 

1 Trivnaðarnevndin Børn og Ung 16.06.2026 33/26 

2 Fíggjarnevndin 23.06.2026 68/26 

3 Klaksvíkar Býráð 25.06.2026 80/26 

4 Klaksvíkar Býráð 24.09.2026 107/26 

 

26/00667-1 Barnaverndartænastan – væntað meirnýtsla 2026 (eykajáttan) 

 

Frágreiðing um málið: 

Málið varð fyrru ferð samtykt av býráðnum 25. juni 2026. 

 

Lógargrundarlag:  

Kommunustýrislógin ásetur, at farast kann ikki undir útreiðslur, uttan at játtan fyriliggur frammanundan. 

 

Fíggjarligar avleiðingar: 

Samlaða metta meirnýtslan í inniverandi ári (2026) er sostatt 2.000.000 kr. 

 

Tilmæli:  

Mælt verður til at samtykkja eina eykajáttan á 2.000.000 kr. – fíggjaða við lántøku – til fígging av 

væntaðu meirnýtsluni vegna meirútreiðslur til barnaverndartænastuna í 2026.  

 

Trivnaðarnevndin Børn og Ung 16. juni 2026: 

Nevndin er kunnað og samtykti at játta Barnaverndartænastuni í Norðoyggjum eykajáttan á kr. 1.000.000. 

Málið verður tikið upp aftur í septembur 2026.  
 

Fíggjarnevndin 23. juni 2026: 

Nevndin tekur undir við B&U 16-06-2026. Nevndin heitir á umsitingina um at fáa eitt samskifti í lag við 

Barnaverndartænastuna um fíggjarligu avbjóðingarnar v.m. 
 

Klaksvíkar Býráð 25. juni 2026: 

Tilmælið frá FíN 23-06-2026 einmælt samtykt. 
 

Klaksvíkar Býráð 24. september 2026: 

Málið útsett til seinni fund. 

[Gem]  

108/26 

26/00668-1 Kommunulæknar – væntað meirnýtsla 2026 - eykajáttan, seinna viðgerð 

 
Viðgjørt av Fundardagur Málnr. 

1 Trivnaðarnevndin Eldri og Bústaðir 16.06.2026 35/26 

2 Fíggjarnevndin 23.06.2026 71/26 

3 Klaksvíkar Býráð 25.06.2026 81/26 

4 Klaksvíkar Býráð 24.09.2026 108/26 

 

26/00668-1 Kommunulæknar – væntað meirnýtsla 2026 (eykajáttan) 

 

Frágreiðing um málið: 

Málið varð fyrru ferð samtykt av býráðnum 25. juni 2026. 

 

Lógargrundarlag:  

Kommunustýrislógin ásetur, at farast kann ikki undir útreiðslur, uttan at játtan fyriliggur frammanundan. 

 

Fíggjarligar avleiðingar: 

Mett meirnýtsla í inniverandi ári (2026) er 200.000 kr. 

 

Tilmæli:  

Mælt verður til at samtykkja eina eykajáttan á 200.000 kr. – fíggjaða við lántøku – til fígging av væntaðu 

meirnýtsluni vegna meirútreiðslur til Kommunulæknar í 2026.  

 

Trivnaðarnevndin Eldri og Bústaðir 16. juni 2026: 

Nevndin samtykti at taka undir við tilmælinun frá umsitingini dagfest 08.06.2026.  
 

Fíggjarnevndin 23. juni 2026: 

Nevndin tekur undir við E&B 16-06-2026, og at eykajáttanin verður fíggjað við tøkum peningi. 
 

Klaksvíkar Býráð 25. juni 2026: 

Tilmælið frá FíN 23-06-2026 einmælt samtykt. 
 

Klaksvíkar Býráð 24. september 2026: 

Tilmælið frá BýR 25-06-2026 einmælt samtykt við seinnu viðgerð. 

[Gem]  

109/26 

26/00684-1 Framflytingar, íløgur 2025-2026 – trivnaðarøkið - eykajáttan, seinna 

viðgerð 

 
Viðgjørt av Fundardagur Málnr. 

1 Trivnaðarnevndin Børn og Ung 16.06.2026 29/26 

2 Trivnaðarnevndin Eldri og Bústaðir 16.06.2026 33/26 

3 Fíggjarnevndin 23.06.2026 67/26 

4 Klaksvíkar Býráð 25.06.2026 78/26 

5 Klaksvíkar Býráð 24.09.2026 109/26 

 

26/00684-1 Framflytingar, íløgur 2025-2026 - trivnaðarøkið 

 

Frágreiðing um málið: 

Málið varð fyrru ferð samtykt av býráðnum 25. juni 2026. 

 

Lógargrundarlag:  

Kommunustýrislógin ásetur, at ikki kann farast undir nakra nýggja útreiðslu, uttan at játtan fyriliggur 

frammanundan. 

 

Fíggjarligar avleiðingar: 

Sí talvuna undir frágreiðing um málið. 

 

Framflyting av óbrúktum íløgujáttanum frá 2025 til at brúka í 2026 svarar til eykajáttan í 2026, sum smb. 

kommunustýrislógini krevur tvær býráðssamtyktir við minst 14 daga millumbili. 

 

Tilmæli:  

Mælt verður nevndum og býráð at samtykkja tær í hesum tilmæli útgreinaðu framflytingar av 

restjáttanum í 2025 sambandi við íløgur á trivnaðarøkinum til at brúka í 2026, soleiðis at nevndu íløgur 

kunnu verða gjørdar lidnar. 

 

Trivnaðarnevndin Børn og Ung 16. juni 2026: 

Nevndin samtykti at taka undir við tilmælinum frá umsitingini dagfest 10.06.2026. 
 

Trivnaðarnevndin Eldri og Bústaðir 16. juni 2026: 

Nevndin samtykti at taka undir við TrN B&U 16.06.2026.  
 

Fíggjarnevndin 23. juni 2026: 

Nevndin tekur undir við tilmælinum, dagf. 10-06-2026, men at framflytingin “Baldursbrá útbygging” 

ljóðar upp á 2,5 mió.kr. 
 

Klaksvíkar Býráð 25. juni 2026: 

Tilmælið frá FíN 23-06-2026 einmælt samtykt. 
 

Klaksvíkar Býráð 24. september 2026: 

Tilmælið frá BýR 25-06-2026 einmælt samtykt við seinnu viðgerð. 

 

[Gem]  

110/26 

26/00894-26 Fíggjarætlan 2027, Klaksvíkar Býráð 

 
Viðgjørt av Fundardagur Málnr. 

1 Fíggjarnevndin 22.09.2026 94/26 

2 Klaksvíkar Býráð 24.09.2026 110/26 

 

26/00894-26 Fíggjarætlan 2027, Klaksvíkar Býráð 

 

Frágreiðing um málið: 

Sambært kommunustýrislógini skal býráðið samtykkja tann yvirskipaða fíggjarkarmin fyri komandi ár 

áðrenn 1. oktober.  

 

Tað eru settir av tveir temadagar til arbeiðið við fíggjarætlanini, har býráðið saman við umsitingini fer at 

viðgera rakstur og íløgur. 

• Temadagur I verður 7. oktober, tá raksturin verður viðgjørdur. 

• Temadagur II verður 4. november, tá íløgurnar verða viðgjørdar. 

 

Fíggjarætlanin verður síðani viðgjørd í fíggjarnevndini 24. november og í býráðnum 26. november. 

  

Her er samandráttur av tølunum fyri Æ2026 og uppskot til fíggjarkarm komandi ár. 

 

 
  

Inntøkurnar eru mettar til 437 mió. kr. og raksturin 333 mió. Úrslitið áðrenn íløgur og avdráttir er 83,5 

mió. kr., sum er 6,5 mió. kr. betri enn í fíggjarætlanini fyri 2026. Rentsutðul og rentu á bankaskuld eru 

mett til 20,5 mió. kr. Sambært lániavtalunum skal kommunan rinda góðar 24 mió. kr. í avdráttum. Við 

hesum fortreytum verða 59,5 mió. kr. til íløgur.  

 

Raksturin hækkar 20,3 mió. kr. Av hesum stava 12,7 mió. kr. frá hækkingini í gjaldinum til NBH. Tað 

svarar til 63 % av vøkstrinum.  

 

Á næstu síðunum eru tølini nærri útgreinaði. Har verður eisini greitt frá fyritreytum, og hvussu komið 

verður fram postarnar.  

Æ2026 Karm 2027 Munur Pct

Inntøkur 409.009 437.086 28.077 6,9

Rakstur 312.774 333.077 20.303 6,5

96.235 104.009 7.774 8,1

Rentustuðul 7.100 7.300 200 2,8

Rentur 12.200 13.200 1.000 8,2

Avlop áðrenn íløgur og avdráttir 76.935 83.509 6.574 8,5

Íløgur 59.000 59.509 509 0,9

Avdráttir 17.935 24.000 6.065 33,8

Úrslit 0 0 0

Rakstur - útgreining íløgustuðul, sum er bókaður undir rakstri: 

 

 
 

Sambært lániavtalunum skulu góðar 24 mió. kr. rindast í avdráttum. Sostatt verður likviditetsavlopið 59,5 

mió. kr. Hetta er so íløgukarmurin, um kommunan ikki ynskir at taka lán. 

 

Inntøkur  

Seinasta framskrivingin av skattainntøkunum sigur, at vit fáa 421,4 mió. kr. inn í ár, og í fyriliggjandi 

uppskoti til ætlan 2027 er upphæddin sett til 437 mió. kr.  

   

Roknskap

R 2021 R 2022 R2023 R2024 R2025 UÆ2026

Meting 

roknskap 

2026

Munur 

UÆ2026 

og 

MR2026

Fíggjar-

karmar 

Æ2027

Munur 

UÆ2026/ 

karmar  

Æ2027

Munur 

UÆ2026/ 

karmar  

Æ2027 

(%)

Inntøkur 293.879 315.360 344.923 367.981 401.865 409.009 421.495 12.486 437.086 28.077 6,86

Rakstur 240.189 254.174 272.454 305.612 306.264 312.774 325.724 12.950 333.077 20.303 6,49

Herav løgustuðul 6.000 9.000 11.988 12.264

234.189 245.174 260.466 293.348 306.264 312.774 325.724 12.950 333.077 20.303 6,49

Avlop áðr rentur og íløgur 59.690 70.186 84.457 74.633 95.601 96.235 95.771 -464 104.009 7.774 8,08

Rentustuðul 3.794 4.097 6.144 7.077 6.851 7.100 7.100 0 7.300 200 2,82

Rentur 3.538 5.330 9.233 11.596 12.479 12.200 12.200 0 13.200 1.000 8,20

7.332 9.427 15.377 18.673 19.330 19.300 19.300 0 20.500 1.200 6,22

Úrslit áðr íløgur og avdráttir 52.357 60.759 69.080 55.960 76.271 76.935 76.471 -464 83.509 6.574 8,55

Íløgur 148.771 112.438 55.632 82.694 54.175 59.000 62.435 3.435 83.509

 +  løgustuðul 6.000 9.000 11.988 12.264 0

154.771 121.438 67.620 94.958 54.175 59.000 62.435 3.435 83.509 0 0,00

Avlop/hall -102.413 -60.679 1.460 -38.998 22.096 17.935 14.036 -3.899

Lyklatøl: R 2021 R 2022 R2023 R2024 R2025 DÆ2025

Meting 

roknskap 

2026

Fíggjar-

karmar 

Æ2027

Rakstur uttan løgustuðul 234.189 245.174 260.466 293.348 306.264 312.774 325.724 333.077

Lutfall rakstur (u/løgustuðul) 

og inntøkur 79,7 77,7 75,5 79,7 76,2 76,5 77,3 76,2

Rakstur + rentustuðul+rentur 

(ekskl løgustuðul) 241.522 254.601 275.843 312.021 325.594 332.074 345.024 353.577

Lutfall rakstur + rentustuðul 

+rentur (u/løgustuðul) 82,2 80,7 80,0 84,8 81,0 81,2 81,9 80,9

Roknskapur 2026 Fíggjarætlan 2027 - uppskot 

fíggjarkarmarÆtlanRoknskapartøl 2021-2025

R 2021 R 2022 R2023 R2024 R2025

Varpið 6.000 9.000 3.000 3.000 0

Húsarhaldsskúli Føroya 8.988 9.264 0

6.000 9.000 11.988 12.264 0

Persónsskatturin (330 mió. kr.) og felagsskatturin (18 mió. kr.) eru metingar. Persónsskatturin er 

grundaður á vøksturin í inntøkunum januar – august 2026, sum er 8,4%. Lønirnar er mettar at hækka 4%, 

og við hesum verða inntøkurnar frá persónsskatti 330,3 mió. kr.  

FMR roknar við, at inntøkurnar frá persónsskatti hækka 5%, har 4 prosent koma frá lønarhækkingum og 

1% frá búskaparvøkstri annars.  

   

Metingarnar av eftirlønum og DIS/FAS upp á ávikavist 75 mió. kr. og 10,2 mió. kr. eru okkara metingar. 

FMR kemur við teirra tølum seinni í vikuni.  

 

Sum kunnugt er ásett við lóg, at løntakarar skulu rinda 12% í eftirløn. Gjaldið skuldi hækka stigvíst við 

1% um árið til tað kom upp á 12 % í 2026. Hetta merkir, at inntøkurnar frá forskatting av eftirløn ikki 

hækka eins nóg, sum undanfarin ár.  

 

Veiði- og tøkugjald eru grundað á mettar inntøkur í ár.  

 

Tølini omanfyri verða endurskoðaði, tá inntøkurnar fyri september og oktober eru komnar. 

Felagsskatturin er mettur til 18 mió. kr., sum er óbroytt í mun til 2026. Taks er í ferð við at álíkna 

partafelagsskattin, og verður tølini væntandi klár um 10 dagar.  

 

 
 

Rakstur  

Raksturin er settur til 333 mió. kr, sum er 20,3 mió. kr. hægri enn í upprunaætlanini 2026. Hetta svarar til 

ein vøkstur upp á 6,5%.  

 

Avsetingin hevur støði í upprunaætlanini 2026, har raksturin er 312,7 mió. kr. Síðani eru lønar- og 

príshækkingar lagdar afturat.  

 

Í upprunaætlanini 2026 var avsetingin til NBH 93,5 mió. kr. og í uppskotinum til fíggjarætlan hjá NBH 

fyri 2027, sum stýrið fyri NBH samtykti 03-09-2026, er parturin hjá KK settur til 106,2 mió kr. Vøksturin 

er 12,7 mió. kr. ella 13,6%.  

 

Av samlaða vøkstrinum upp á 20,3 mió. kr. stavar 63 % frá øktu útreiðslunum til NBH. 

 

R2022 R2023 R2024 R2025 Mett 2027

Munur 

MR2026 

og 

UÆ2027 Munur %

§ 20. Kommunuskattur 237.618 259.110 270.773 301.514 317.627 330.332 12.705 4,00

§ 20 Húsaleiguskattur 10 34 47 61 92 92 0 0,00

§ 20 Felagsskattur 18.373 21.807 23.345 20.034 18.000 18.000 0 0,00

§ 20 Skattur av eftirlønarinngjøldum 48.414 52.993 60.028 67.356 72.157 75.043 2.886 4,00

§ 20 Veiðigjald 0 0 2.301 2.189 3.000 3.000 0 0,00

§ 20 Tøkugjald 0 0 491 354 400 400 0 0,00

§ 20 Flyting vegna DIS, FAS og fradr 10.945 10.979 10.996 10.357 10.219 10.219 0 0,00

Inntøkur 315.360 344.923 367.981 401.865 421.495 437.086 15.591 3,70

Vøkstur (%) 7,3 9,4 6,7 9,2 4,9 3,7

Vøkstur kr. 1.000 21.481 29.563 23.059 33.883 19.630 15.591

Meting inntøkur 2027

Heiti

Inntøkur sb. roknskapir 2022 - 2025

Meting 

2026

Sambært uppskotinum eru inntøkurnar frá landinum ísbv eldraøkið 85,2 mió. kr. og útreiðslurnar 106,2. 

Hetta gevur eitt hall upp á 21 mió. kr. Í 2026 er undirskotið mett til 9,7 mió. kr.  

 

Ein orsøk til stóra munin er, at forskattingin ikki hækkar eins nógv, sum áður. Hetta kemst av, at við 

hækkingini í eftirlønini við 1 % í 2026, er gjaldið komið upp á loftið, sum er 12%.  

 

Hetta merkir samstundis at gjaldið ístaðin verður útgoldið sum a-løn, og harvið hækkar persónsskatturin. 

 

Annars vísa rakstrarstøð hjá kommununi meirnýtslur. Víst verður til uppgerðina á s. 5. Um leggjast upp 

fyri hesum, hækkar raksturin 8 mió. kr.  

 

 
 

Lønirnar eru mettar at hækka 4% og útreiðslurnar til vørur og tænastur 2,3%. Hetta er galdandi fyri bæði 

KK og NBH. Satsirnir hjá FMR eru ávikavist 4% og 2,4%.  

Rentustuðul og rentugjaldingar byggja eisini á framrokningar við støði í rentunum september 2026.  

Peningastovnarnir hava boðað frá rentuhækkingum í næstum. Vit hava hækkað avsetingina 1 mió. kr., ið 

svarar til eina rentuhækking á ca ½ pct á lánunum, sum hava skiftandi rentu.  

 

Í uppskotinum er lutfallið millum rakstur og inntøkur 76,2 %, samanborið við 76,2 % í roknskapinum fyri 

2025. 

 

Leggja vit rentstuðul + rentuútreiðslur afturat rakstrinum, er lutfallið 80,9%, meðan tað í 2025 var 81%.  

 

Nógv bendir á, at játtanin til rakstur 333 mió. kr. er í minna lagi, tá hugsað verður um meirnýtslurnar á 8 

mió. kr., sum hædd ikki eru tikin fyri.  

 

Her er útgreining av mettu meirnýtslunum: 

 

Æ2026 Æ2027

Skattur av eftirlønarinngjøldum 73,6 75,0

Flyting vegna DIS, FAS og frádráttir 10,2 10,2

83,8 85,2

Kl.kom. Gjøld til  NBH (Eldrasamstarv) 93,5 106,2

Munur -9,7 -21,0

Framrokning av rakstri (kr. 1.000):

Upprunaætlan 2026 312.774

KK lønarvøkstur 150 mió. kr. * 4 6.000

Prísvøkstur vørur/tænastu v.m. á rakstri  (ekskl 

NBH) = 312 - løn (150) - NBH (93,5) = 68,5 *2,3% = 1.576

NBH økin í játtan 2026 til 2027 = 106,2 - 93,5 = 12.727

Vøkstur 20.303

Rakstur 2027 333.077

Haldføri - váðalýsing 

Fyri at kommunan eisini framhaldandi skal kunna menna og byggja býin út, og samstundis veita neyðug 

og góð tilboð og tænastur til borgarar og vinnulív, er umráðandi, at vit hava eina burðardygga og 

fíggjarliga sterka kommunu. 

 

Býráðið eigur tí at gera eina langtíðarætlan, sum byggir á framskrivingar av inntøkum og útreiðslum, og 

har skuld og íløgur verða innarbeidd. Hetta skal verða við til at tryggja, at avgerðir verða tiknar á einum 

haldgóðum grundarlagi. 

 

Somuleiðis eigur ein váðalýsing at verða gjørd av bæði inntøkum og rakstri, herundir av rentuútreiðslum 

og øðrum viðurskiftum, sum kunnu hava týdning fyri fíggjarligu støðuna hjá kommununi. Váðalýsingin 

skal varpa ljós á møguligar fíggjarligar avbjóðingar og skal fíggjarstýringin tillagast hareftir. 

 

Skuld og nettoskuld  

Uppgerðin niðanfyri vísir gongdina í ognum og skuld hjá kommununi. 

 

Við ársbyrjan 2026 var bankaskuldin 413 mió. kr. Sambært framrokningini á síðu 2 verður roknað við 

einum avlopi á 14 mió. kr. áðrenn avdráttir. 

 

Sæð burtur frá láni til kreditt á 20 mió. kr. og møguligari lántøku í sambandi við eykajáttanir og 

meirnýtslu, verður mett, at innistandandi við ársenda verður 36,3 mió. kr., bankaskuldin 389,1 mió. kr. og 

stuttfreistaða skuldin 28,2 mió. kr. 

 

Við ársenda 2025 var nettoskuldin umleið 44 mió. kr. undir eina álíkning. Verða skattainntøkurnar í 2026 

sum mett á síðu 2, og úrslitið áðrenn avdráttir eitt avlop á 14 mió. kr., verður nettoskuldin við ársenda 

2026 mett at vera umleið 77 mió. kr. undir eina álíkning. 

 

Grein Meirnýtsla rakstur mett

2 Kommunulækni 200

2 Tannlækni 150

2 Barnavernd 1.000

1.350

2 NBH 2.000

3 Børn og ung 500

Grein 5

5 Svimjihøllin 1.000

5 Ítróttarøkið 700

5 Stadionøkið 600

2.300

7 Renovatión 300

7 IRF 500

7 Grótbrotið 0

7 Moldgoymsla 1.000

1.800

Samanlagt 7.950

Víst verður samstundis á tær eykajáttanir upp á 25,1 mió. kr., sum verða lagdar fram í hesum umfarinum. 

Verða hesar samtyktar og framdar, fær hetta neiliga ávirkan á roknskaparúrslitið, og harvið økist banka- 

og nettoskuldin.  

 

Í verandi uppskotinum til fíggjarkarm fyri 2027 er roknað við einum úrsliti á 83,5 mió. kr. áðrenn 

avdráttir og íløgur. Um tað eydnast at halda seg innan fyri hendan karmin, og 24 mió. kr. verða goldnar í 

avdráttum, verður mett, at nettoskuldin við ársenda 2027 verður umleið 100 mió. kr. undir eina álíkning. 

  

 
 

Gjaldførið  

Gjaldførið hjá kommununi er tepurt og tí verður arbeitt fyri at útvega kreditt upp á 20 mió. kr, sum skal 

hevast eftir tørvi. Kreditturin er tó ikki ætlaður at fíggja størri eykajáttanir ella varandi meirnýtslu. 

 

Um býráðið samtykkir eykajáttanir, sum ikki kunnu fíggjast við meirinntøkum, til dømis frá skatti, sølu 

av grundstykkjum ella øðrum inntøkum, verður neyðugt at taka lán til tess at varðveita eitt nøktandi 

gjaldføri. 

 

Heiti R 2021 R 2022 R 2023 R2024 R2025

MR2006 

(16-09-

2026)

M2026      

(gjørt 16-

09-2026)

Goymslur og áogn 42.437 43.291 43.202 43.508 48.860 -2.500 46.360

Tænastu-, vøruskuldarar o.t. 14.460 3.518 2.416 5.157 7.319 -1.500 5.819

Skatta-, toll- o.t. skuldarar 2.340 2.225 2.385 2.997 4.547 -1.000 3.547

Ávegisgjøld, forskot og útlegg 2 -3 7 -18 2 0 2

Skuld hjá stovnum og myndugleikum 24.958 37.243 38.394 35.372 36.300 0 36.300

Tíðaravmarkingar og onnur áogn 677 308 0 0 692 0 692

Virðisbrøv og tøkur peningur 40.921 11.013 15.091 17.556 42.811 -16.464 26.347

Banka- og girokontur 40.880 10.988 15.073 17.546 42.790 -16.464 26.326

Kassakontur 41 25 18 10 21 21

Ogn tilsamans 83.358 54.304 58.293 61.064 91.671 -18.964 72.707

Útjavningarkonta og skuld R 2021 R 2022 R 2023 M2024 R2025

MR2006 

(16-09-

2026)

M2026      

(gjørt 16-

09-2026)

Útjavningarkonta 282.735 343.359 341.847 380.807 358.715 -14.036 344.679

Salda primo 180.373 282.735 343.359 341.847 380.809 380.809

Rakstrar-, løgu og útlánsúrslit 102.362 60.624 -1.512 38.960 -22.094 -14.036 -36.130

Langfreistað skuld -311.119 -345.069 -358.568 -391.180 -413.184 24.000 -389.184

Innanlandsskuld, vanlig lán -311.119 -345.069 -358.568 -391.180 -413.184 24.000 -389.184

Stuttfreistað skuld -54.974 -52.594 -41.572 -50.691 -37.202 9.000 -28.203

Skuld, sum er greidd til  útgjaldingar -42.484 -38.988 -30.938 -34.797 -25.147 -25.147

Skuld, avgjøld 1.301 1.712 520 84 56 56

Tíðaravmarkan -8.216 -8.351 -1.473 -1.425 -1.213 -1.214

Onnur stuttfreistað skuld -5.572 -6.967 -9.636 -14.553 -10.932 9.000 -1.932

Ymsar avstemmingarkontur -3 0 -45 0 34 34

Útjavningarkonta og skuld tilsamans -83.358 -54.304 -58.293 -61.064 -91.671 18.964 -72.708

Ein annar møguleiki er at útseta ella flyta íløgur. Vanlig mannagongd er tó, at framflyting av íløgum 

einans verður framd, um kommunan hevur samsvarandi tøkan pening í peningastovni at fíggja 

framflytingina við.  

 

Hetta skal tryggja, at kommunan hevur pening at gjalda leypandi rakstur og aðrar bindingar, sum t.d. 

framflytingar. 

 

Burðardygd og heimsmálini: 

Tað er týdningarmikið, at burðardygd og Heimsmálini verða tikin við í arbeiðið við fíggjarætlanini fyri 

2027, og at havt verður í huga langtíðaravleiðingar í bæði rakstrarpartinum og íløgupartinum við atliti 

at burðardyggari menning av Klaksvíkar kommunu. Neyðugt er at tryggja, at grundleggjandi tænastur 

til borgarar og onnur í kommununi verða tryggjaðar á haldførari grund, og at íløgur taka støði í tøka 

fíggjarliga tilfeinginum og í framtíðartørvinum í kommununi. 

 

Lógargrundarlag:  

Kommunustýrislógin § 39, stk. 1  

 

Fíggjarligar avleiðingar: 

Verandi uppskot til fíggjarkarm fyri 2027 javnvigar við 0 kr. Tá eru avdráttirnir sambært lániavtalunum á 

24 mió. kr. tiknir við. 

 

Inntøkurnar eru mettar til 437 mió. kr. Nýggjar inntøkumetingar frá FMR verða kunngjørdar seinni í ár. 

Tá fæst greiða á, um grundarlag er fyri at dagføra inntøkumetingina. 

 

Avsetingin til rakstur er grundað á upprunaligu fíggjarætlanina fyri 2026, tillagað fyri lønar- og 

prísvøkstur. Á fleiri rakstrarøkjum eru tó staðfestar meirnýtslur, mettar til umleið 8 mió. kr. Hesar eru ikki 

innarbeiddar í verandi fíggjarkarm. 

 

Raksturin hækkar 20,3 mió. kr., harav 12,7 mió. kr. fara til NBH. 

Inntøkurnar ísbv eldraøkið – forskatting av eftirlønum og DIS og FAS - hækka ikki eins nógv. 

 

Mælt verður til, at langtíðarætlanin hjá kommununi verður dagførd samstundis, sum arbeitt verður við 

fíggjarætlanini fyri 2027.  

 

Tilmæli:  

Uppskot til fíggjarkarm fyri 2027 verður hervið lagt fyri fíggjarnevnd og býráð til umrøðu og støðutakan.  

 

Fíggjarnevndin 22. september 2026: 

Nevndin tekur undir við uppskotna fíggjarkarminum fyri 2027, sum lýstur í tilmælinum, dagf. 17-09-

2026, og beinir málið í býráðið. 

 

Klaksvíkar Býráð 24. september 2026: 

Tilmælið frá FíN 22-09-2026 einmælt samtykt. 

 

[Gem]  

111/26 

26/01021-3 Fíggjarætlan 2027 – NBH 

 
Viðgjørt av Fundardagur Málnr. 

1 Trivnaðarnevndin Eldri og Bústaðir 15.09.2026 41/26 

2 Fíggjarnevndin 22.09.2026 95/26 

3 Klaksvíkar Býráð 24.09.2026 111/26 

 

26/01021-3 Fíggjarætlan 2027 – NBH 

 

Frágreiðing um málið: 

Á stýrisfundi hjá NBH 03-09-2026 bleiv fyrsta uppskot til fíggjarætlan 2027 samtykt – sí viðfestu 

samtykt. 

Leiðslan fyri NBH hevur nú sent kommununum samtykta uppskotið at viðgera í avvarðandi nevndum og 

býráðunum/kommunustýrunum. NBH-leiðslan heitir á býráðini/kommunustýrini um, innan 25. november, 

at venda aftur til NBH við kunning um, hvørt hon verður samtykt. 

 

NBH-leiðslan boðar frá eini lítlari rætting: 

Í viðfestu samtykt hjá NBH-stýrinum av fíggjarætlanini 2027 er býtið millum kommunurnar eftir talið av 

borgarum 67+. Tað eina rakstrarstaðið, “NBH Dagtilhald yngri”, eigur av røttum at verða býtt millum 

kommunurnar eftir samlaða talinum av borgarum, av tí at tænastan er til yngri borgarar. 

Verður hetta gjørt, broytast rakstrartølini eitt vet – sí talvuna niðanfyri: 

  

 
 

Hetta verður rættað til seinnu viðgerð í NBH. 

 

Býtið av íløgum verður kortini óbroytt. 

 

Lógargrundarlag:  

Eldralóggávan 

Kommunustýrislógin 

 

Fíggjarligar avleiðingar: 

Sí undir frágreiðing um málið og viðfestu stýrissamtykt frá NBH. 

 

Tilmæli:  

Við hesum verður uppskotið frá NBH um fíggjarætlan fyri 2027 lagt fyri Trivnaðarnevndina eldri og 

bústaðir og fyri Fíggjarnevndina til eina fyrstu kunning og viðgerð – hetta sum ein fyrireikandi viðgerð, 

áðrenn tann samlaða viðgerðin av fíggjarætlan býráðsins fyri 2027 byrjar í næstum við felags 

temafundum. 

Trivnaðarnevndin Eldri og Bústaðir 15. september 2026: 

Nevndin umrøddi uppskotið og mælir til, at uppskotið verður sent aftur til NBH til endurskoðan av lønar- 

og prísvøkstri og aðrar møguligar sparingar. Hetta fyri at tálma útreiðsluvøkstrinum á økinum. 

 

Fíggjarnevndin 22. september 2026: 

Ein meiriluti, SVJ, AíT, OáL og JS, tekur undir við E&B 15-09-2026. 

Ein minniluti, KHJ, tekur undir við samtyktini frá NBH-stýrinum, dagf. 03-09-2026. 

 

Klaksvíkar Býráð 24. september 2026: 

Atkvøtt varð um meirilutatilmælið frá FíN 22-09-2026; tað varð einmælt samtykt. 

 

[Gem]  

 

FRAMMANFYRI STANDANDI MÁL ERU VIÐGJØRD Á ALMENNUM FUNDI

 

 

112/26 

26/00716-8 Rakstrarkredittur 2026 – støðutakan til tilboð 

 

113/26 

21/01340-178 Møguligt keyp av lendi 

 

114/26 

26/00997-1 Leigusáttmálar  

 
 


